
CONSELLERIA DE MEDIO AMBIENTE E CAMBIO CLIMATICO
Organismo: Direccion Xeral de Patrimonio Natural

Capitulo:

Epigrafe:

(Para cubrir en el “Diario Oficial de Galicia”)

SUMARIO:

ORDE do 12 de decembro de 2025, pola que se establecen as bases requladoras das
axudas aos custos derivados da instalacion de valados fixos, como medida de

prevencion dos danos que poida ocasionar o lobo e se convocan para o ano 2026

(procedemento MT809F)

De acordo co disposto no artigo 148111 da Constitucién, en virtude do establecido
no artigo 2715 do Estatuto de Autonomia de Galicia, esta comunidade auténoma ten

competencia exclusiva en materia de conservacion da natureza.

A Conselleria de Medio Ambiente e Cambio Climatico ten atribuida a ordenacién e o
aproveitamento dos recursos cinexéticos, segundo o establecido no Decreto 42/2024, do
14 de abril, polo que se establece a estrutura orgdnica da Xunta de Galicia, no Decreto
49/2024, do 22 de abril, polo que se fixa a estrutura orgdnica das consellerias da Xunta
de Galicia, e no Decreto 137/2024, do 20 de maio, polo que se establece a estrutura

organica da Conselleria de Medio Ambiente e Cambio Climatico.

A prevencion estd considerada como unha ferramenta imprescindible para
compatibilizar a ganderia coa presenza e a conservacion do lobo en Galicia. A escala
local, o lobo pode causar importantes perdas entre o gando, sendo necesario polo tanto
manter un equilibrio entre os obxectivos de conservacion da especie e a actividade

econdmica das poboacidns rurais.

Desde a administracién autondémica considérase importante o apoio a aquelas
medidas, como a instalacion de cercados de proteccién, que permitan optimizar os

esforzos e maximizar a eficacia na procura desta coexistencia.

Os valados fixos caracterizanse pola solidez dos seus materiais, o que se traduce nun
menor custo de mantemento e nunha mellor relacion custo/beneficio. Asi mesmo, e
dependendo do tipo de gando e as necesidades da explotacidn, existen distintos tipos de
valados metalicos electrificados que constitien un método de proteccion eficaz contra

os ataques do lobo.

A presente orde ten como finalidade o fomento da aplicacién de medidas de
proteccion, incentivando a adquisicion e instalacion de distintos tipos de valados fixos

co fin de prever e evitar na medida do posible a afeccién das produciéns gandeiras.

O réxime xeral das axudas e subvenciéns nas Administracidns publicas establécese
nas disposiciéns basicas da Lei 9/2007, do 13 de xufio, de subvencidns de Galicia. A nivel
regulamentario a norma principal constitiea o Decreto 11/2009, do 8 de xaneiro. Esta

orde cumpre coas esixencias da citada normativa.

En virtude do anterior, en concordancia co disposto no artigo 2715 do Estatuto de
Autonomia e en uso das atribucidns que me confire o artigo 34 da Lei 1/1983, do 22 de

febreiro, de normas reguladoras da Xunta e da sua Presidencia,

DISPONO:

Artigo 1. Obxecto e principios

1. Esta orde ten por obxecto establecer as bases reguladoras dunha lifia de axudas a
favor das persoas titulares de explotacions gandeiras afectadas polos ataques de lobo,
coa finalidade de fomentar a aplicacién de medidas de proteccién, para o que se
incentiva a adquisicion de elementos preventivos (valados fixos) dos danos que poidan
ocasionar esta especie, procedendo @ sia convocatoria para o ano 2026 (procedemento
MT809F).

2. Estas axudas tramitaranse en réxime de publicidade, transparencia, concorrencia
competitiva, obxectividade, igualdade e non discriminacién, con eficacia no cumprimento
dos obxectivos fixados e eficiencia na asignacién e utilizacién dos recursos publicos. Asi
mesmo, resultardn de aplicacién os preceptos da Lei 9/2007, do 13 de xufio, de

subvencions de Galicia.

Artigo 2. Actuacidns subvencionables

1. Ao abeiro desta orde, subvencionarase a adquisicion e instalacién de valados fixos,

(NON ESCRIBIR NODORSO)
A4 (210 X 297 mm.) UNE



CONSELLERIA DE MEDIO AMBIENTE E CAMBIO CLIMATICO FOLLAS PARA O DIARIO OFICIAL — PAX. 3

cuxa adquisicién se faga, en tédolos casos, con posterioridade & publicacién desta orde.
2. Non serd obxecto de subvenciodn:
a) O imposto sobre o valor engadido (IVE).

b) O transporte dos materiais, a man de obra para a instalacion dos valados fixos e
todos aqueles que figuren no artigo 29 da Lei 9/2007, do 13 de xufio, de subvenciéns de

Galicia, como non subvencionables.

3. En todo caso, a contia da subvencién non poderd ser nunca superior ao custo da

actuacién subvencionable.
Artigo 3. Persoas beneficiarias e requisitos

1. Poderanse acoller a estas axudas as persoas fisicas ou xuridicas titulares de
explotaciéns gandeiras do tipo de gando bovino, ovino, cabrin, porcino da raza Celta e
equino que figuren incluidas no Rexistro Xeral de Explotaciéns Gandeiras (REGA) de

Galicia.

2. As persoas beneficiarias deberan cumprir coas obrigas establecidas no artigo 11 da
Lei 9/2007, do 13 de xufio, de subvencidns de Galicia e non estar incursas en ningunha

das circunstancias previstas no seu artigo 10.
Artigo 4. Adquisicién e instalacién de valados fixos
1. Valados fixos electrificados.

Os valados fixos electrificados terdn que cumprir as especificaciéns que figuran no

Anexo | de especificacidns técnicas desta orde.

Subvencionarase un cercado por cada rabafio de entre 15 e 30 reses de gando menor
ou de entre 5 e 10 reses de gando maior e un maximo de 2 cercados por explotacion

cando se supere o numero de ditas reses.

O importe maximo da axuda serd de 3,5 € por metro lineal ata un maximo de 1.750 €

por valado, IVE excluido.

2. Valados fixos con malla gandeira ou cinexética metalica.

(NON ESCRIBIR NODORSO)
A4 (210 X 297 mm.) UNE



CONSELLERIA DE MEDIO AMBIENTE E CAMBIO CLIMATICO FOLLAS PARA O DIARIO OFICIAL — PAX. 4

Os valados fixos con malla gandeira ou cinexética terdn que cumprir as

especificacions que figuran no Anexo | de especificacidns técnicas desta orde.

Subvencionarase un cercado por cada rabafio de entre 25 e 50 reses de gando menor
ou entre 10 e 20 reses de gando maior e un maximo de 2 cercados por explotacién cando

se supere o numero de ditas reses.

O importe maximo da axuda sera de 4,5 € por metro lineal ata un maximo de 4.500 €

por valado, IVE excluido.

3. O servizo de Patrimonio Natural do Departamento Territorial da Conselleria de
Medio Ambiente e Cambio Climatico que corresponda, en funcidn do territorio, realizara
a inspeccion previa en campo e levantardn a acta de non inicio, antes do inicio da
instalaciéon do valado, e certificaran o remate dos traballos conforme aos requisitos

establecidos nesta orde e na memoria xustificativa presentada pola persoa solicitante.

4. No caso dos valados situados en espazos da Rede Natura 2000, xunto coa acta de
inspeccidn previa, os servizos de Patrimonio Natural dos departamentos territoriais da
Conselleria de Medio Ambiente e Cambio Climatico remitiran & Direcciéon Xeral de
Patrimonio Natural un informe relativo a cada unha das solicitudes asinado por un/unha
técnico/a competente desta Conselleria conforme a actuacion solicitada é respectuosa
coas finalidades e obxectivos da Rede Natura 2000 e que non pon en perigo os valores
que xustifican a proteccion destes espazos, ademais de constituir un uso permitido ou
autorizable conforme o Decreto 37/2014, do 27 de marzo. O informe incorporara, de selo
caso, as condicidéns de execucion que se deban ter en conta e sera trasladado & persoa
solicitante para que, se procede, poida realizar as modificaciéns oportunas no

investimento solicitado.

5. A persoa beneficiaria debera contar no momento do inicio dos traballos coas
licenzas e autorizacidns preceptivas que esixan as diferentes administraciéns publicas
competentes e entidades vinculadas ou dependentes delas, ao abeiro da normativa

sectorial que poida resultar de aplicacion.

Artigo 5. Solicitudes

1. As solicitudes presentaranse preferiblemente por via electrénica a través do

formulario normalizado (Anexo Il) dispofiible na sede electrénica da Xunta de Galicia,

https://sede.xunta.gal.

A presentacion electrdénica sera obrigatoria para: as persoas xuridicas, as entidades
sen personalidade xuridica, persoas traballadoras auténomas, as persoas

representantes dunha das anteriores.

De conformidade co artigo 68.4 da Lei 39/2015, do 1 de outubro, do procedemento
administrativo comun das Administraciéns Publicas, se algunha das persoas interesadas
obrigadas & presentacién electrénica presenta a sua solicitude presencialmente,
requeriraselle para que a emende a través da sUa presentacion electrénica. Para estes
efectos, considerarase como data de presentacidon da solicitude aquela na que fose
realizada a emenda. Se a emenda deste concreto defecto (presentacién presencial da
solicitude) se realiza unha vez transcorrido o prazo indicado na convocatoria da
subvencién para a presentacion de solicitudes, o 6rgano competente ditara resolucion
na que se desestimara a solicitude por presentarse féra do prazo, de acordo co artigo 23
en relacidn co artigo 20.2 letra g) da Lei 9/2007, do 13 de xufio, de subvenciéns de

Galicia.

Para a presentacién electrénica poderd empregarse calquera dos mecanismos de
identificacion e sinatura admitidos pola sede electrénica da Xunta de Galicia, incluido o

sistema de usuario e clave Chave365 (https://sede.xunta.gal/chave365).

Aquelas persoas interesadas non obrigadas & presentacién electrdnica,
opcionalmente, poderan presentar as solicitudes presencialmente en calquera dos
lugares e rexistros establecidos na normativa reguladora do procedemento
administrativo comun, utilizando o formulario normalizado dispofiible na sede

electrdnica da Xunta de Galicia.

As solicitudes dirixiranse a Direccion Xeral de Patrimonio Natural da Conselleria de

Medio Ambiente e Cambio Climatico.

2. A solicitude de axuda segundo o anexo Il desta orde, (procedemento MT809F),

inclie as seguintes declaracidns da persoa solicitante:

a) Declaracion do total das solicitudes de axudas solicitadas ou concedidas, para o
mesmo fin, das distintas administraciéns publicas.
b) Declaracién responsable de estar ao dia no cumprimento das obrigas tributarias e

fronte & Seguridade Social e non ter pendentes de pagamento débedas coa

Administracién publica da Comunidade Auténoma de Galicia.

c) Declaracién do cumprimento dos requisitos e condiciéns establecidos da Lei

38/2003, do 17 de novembro, xeral de subvencions.

d) Declaracién do cumprimento dos requisitos e condicidns establecidos na Lei
9/2007, do 13 de xuio, de subvencions de Galicia.

e) Declaracion responsable de ter solicitado as licenzas e autorizaciéns preceptivas
que resulten de aplicacion ou ter efectuado as comunicacidons previas preceptivas

segundo o réxime de autorizacién aplicable.

Artigo 6. Documentacion complementaria

1. As persoas interesadas deberan achegar coa solicitude a seguinte documentacién:

- Se a persoa titular é unha persoa xuridica, acordo do drgano competente desta co
acordo dos/as participes para solicitar a subvencién. Cando se trate dunha comunidade
de bens, acreditarase que o acordo foi tomado pola maioria dos seus membros e o
réxime de participacién de cada un deles na dita comunidade. Cando se trate dunha
comunidade de montes vecifiais en man comun o acordo debera estar tomado en

asemblea e acreditado mediante acta ou certificacion da secretaria.

« Debera acreditarse a dispofiibilidade sobre os terreos onde se pretendan realizar as

actuacidns a través de calquera dos medios de proba admitidos en dereito.

- Deberad achegarse unha memoria explicativa do proxecto ou anteproxecto, que

desenvolva os puntos enumerados no anexo VI.

+ No suposto de actuar por representacion, acreditacién da persoa representante que
asine a solicitude, por calquera dos medios sinalados no artigo 5 da Lei 39/2015, do 1 de
outubro, do procedemento administrativo comuin das administraciéns publicas e do artigo
32 do Real decreto 203/2021, do 30 de marzo, polo que se aproba o regulamento de

actuacién e funcionamento do sector publico por medios electrdnicos.

De conformidade co artigo 28.3 da Lei 39/2015, do 1 de outubro, do procedemento

administrativo comun, non serd necesario achegar os documentos que xa foran

presentados anteriormente pola persoa interesada ante calquera Administracion. Neste
caso, a persoa interesada deberd indicar en que momento e ante que érgano
administrativo presentou os ditos documentos, que serdn recadados electronicamente a
través das redes corporativas ou mediante consulta as plataformas de intermediaciéon
de datos ou outros sistemas electronicos habilitados ao efecto, agds que conste no

procedemento a oposicion expresa da persoa interesada.

De forma excepcional, se non se puideran obter os citados documentos, podera

solicitarse novamente 4 persoa interesada a sua achega.

2. A documentacion complementaria presentarase preferiblemente por via

electronica.

[N

A presentacion electronica sera obrigatoria para os suxeitos obrigados
presentaciéon electrénica da solicitude. Se algunha destas persoas presenta a
documentacién complementaria presencialmente, requirirdselle para que a emende a
través da sua presentacion electronica. Para estes efectos, considerarase como data de
presentaciéon aquela na que fose realizada a emenda. Se a emenda deste defecto
(presentacién presencial) se realiza unha vez transcorrido o prazo indicado na
convocatoria da subvencién para a presentaciéon de solicitudes, o érgano competente
ditard resoluciéon pola que desestimara a solicitude por presentarse féra do prazo, de
acordo co artigo 23 en relacion co artigo 20.2 letra g) da Lei 9/2007, do 13 de xufio, de

subvencidns de Galicia.

Aquelas persoas non obrigadas & presentacion electrénica, opcionalmente, poderan
presentar a documentacién complementaria presencialmente en calquera dos lugares e

rexistros establecidos na normativa reguladora do procedemento administrativo comun.

As persoas interesadas responsabilizaranse da veracidade dos documentos que
presenten. Excepcionalmente, cando a relevancia do documento no procedemento o
exixa ou existan dibidas derivadas da calidade da copia, a Administracién podera
solicitar de maneira motivada o cotexo das copias achegadas pola persoa interesada,

para o que poderan requirir a exhibicion do documento ou da informacion orixinal.

3. Sempre que se realice a presentacién de documentos separadamente da solicitude
deberase indicar o cédigo e o érgano responsable do procedemento, o nimero de

rexistro de entrada da solicitude e o nimero de expediente se se dispdn del.

4. No caso de que algin dos documentos a presentar de forma electrénica superase
os tamafos maximos establecidos ou tivera un formato non admitido pola sede
electrénica da Xunta de Galicia, permitirase a presentacion deste de forma presencial
dentro dos prazos previstos e na forma indicada no ndimero anterior. A informacién
actualizada sobre o tamafio maximo e os formatos admitidos pode consultarse na sede

electronica da Xunta de Galicia.

Artigo 7. Tramites administrativos posteriores a presentacion da solicitude

A sede electronica da Xunta de Galicia permite as persoas interesadas realizar
tramites electronicos, con posterioridade ao inicio do expediente, accedendo & Carpeta
cidada da persoa interesada. Cando as persoas interesadas non resulten obrigadas &
presentacion electrénica tamén poderan realizarse os ditos tramites presencialmente
en calquera dos lugares e rexistros establecidos na normativa reguladora do

procedemento administrativo comun.

Artigo 8. Comprobacidn de datos

1. Para a tramitacion deste procedemento consultaranse automaticamente os datos
incluidos nos seguintes documentos en poder da Administracién actuante ou elaborados

polas Administracidns publicas agds que a persoa interesada se opofia 4 sUa consulta:
a) Consulta do DNI/NIE da persoa solicitante.
b) Consulta do DNI/NIE da persoa representante (se for o caso).
¢) Consulta do NIF da entidade solicitante para as persoas xuridicas.
d) Consulta do NIF da entidade representante.
e) Estar ao dia no pagamento coa Seguridade Social.
f) Estar ao dia no pagamento de obrigas tributarias (AEAT).
g) Estar ao dia no pagamento coa Conselleria de Facenda e Administracion Publica.
h) Consulta da inscricidn no Rexistro Xeral de Explotaciéns Gandeiras de Galicia

(REGA).

i) Consulta do censo gandeiro da explotacién referido a unha data posterior & da
entrada en vigor desta orde de axudas, obtido da base de datos da aplicacién

informatica da Conselleria do Medio Rural.

j) Consulta de inhabilitacidns para obter subvenciéns e axudas.

k) Consulta de concesidons de subvencions e axudas.

2. No caso de que as persoas interesadas se opofian a consulta, deberan indicalo no
recadro correspondente habilitado no formulario correspondente e achegar os

documentos.

Cando asi o esixa a normativa aplicable solicitarase o consentimento expreso da

persoa interesada para realizar a consulta.

3. Excepcionalmente, no caso de que algunha circunstancia imposibilitase a obtencién
dos citados datos, poderase solicitar as persoas interesadas a presentacién dos

documentos correspondentes.

Artigo 9. Transparencia e bo goberno

1. Debera darse cumprimento as obrigas de transparencia contidas no artigo 17 da Lei
1/2016, do 18 de xaneiro, de transparencia e bo goberno, e no artigo 15 da Lei 9/2007, do

13 de xufio, de subvencions de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvenciéns estan obrigadas
a subministrar 4 Administracion, ao organismo ou a entidade das previstas no artigo 3.1
da Lei 1/2016,do 18 de xaneiro, & que se atopen vinculadas, previo requirimento, toda a
informacién necesaria para o cumprimento por aquela das obrigas previstas no titulo |

da citada lei.

Artigo 10. Notificacion

1. As notificaciéns de resolucions e actos administrativos practicaranse
preferentemente por medios electrénicos e, en todo caso, cando as persoas interesadas
resulten obrigadas a recibilas por esta via. As persoas interesadas que non estean

obrigadas a recibir notificacidns electrénicas poderan decidir e comunicar en calquera

momento que as notificacidns sucesivas se practiquen ou deixen de practicar por medios

electronicos.

2. A persoa interesada deberd manifestar expresamente a modalidade escollida para
a notificacion (electronica ou en papel) no formulario. No caso de optar pola notificacion
en papel practicarase a notificacion segundo o establecido na normativa reguladora do

procedemento administrativo comun.

3. De conformidade co artigo 45.2 da Lei 4/2019, do 17 de xullo, de administracion
dixital de Galicia, as notificacions electrdnicas practicaranse mediante a comparecencia
na sede electrénica da Xunta de Galicia e a través do sistema de notificacions
electronicas de Galicia, Notifica.gal. Este sistema remitira ds persoas interesadas avisos
da posta a disposicion das notificacions & conta de correo e/ou teléfono modbil que
consten na solicitude. Estes avisos non terdn, en ningun caso, efectos de notificacion
practicada e a sua falta non impedird que a notificacién sexa considerada plenamente

vélida.

No caso de persoas interesadas obrigadas a recibir notificaciéns sé por medios
electrénicos deberan optar en todo caso, no formulario, pola notificacion por medios
electrdnicos, sen que sexa valida, nin produza efectos no procedemento, unha opcién

diferente.

4. As notificacions por medios electrdnicos entenderanse practicadas no momento no
que se produza o acceso ao seu contido. Cando a notificacién por medios electrénicos
sexa de caracter obrigatorio, ou fose expresamente elixida pola persoa interesada,
entenderase rexeitada cando transcorresen dez dias naturais desde a posta a

disposicion da notificacion sen que se acceda ao seu contido.

5. Se o envio da notificacion electronica non fose posible por problemas técnicos,
practicarase a notificacion polos medios previstos na normativa reguladora do

procedemento administrativo comun.

Artigo 11. Prazo de presentacion de solicitudes

O prazo de presentacion das solicitudes de axuda sera dun mes, que se contara dende
o dia seguinte ao da publicacion desta orde no Diario Oficial de Galicia.
Entenderase como ultimo dia do prazo o correspondente ao mesmo ordinal do dia da

publicacién no Diario Oficial de Galicia. Se o ultimo dia do prazo é inhabil, entenderase
prorrogado ao primeiro dia habil seguinte, e se no mes de vencemento non hai dia

equivalente ao inicial do computo, entenderase que o prazo expira o ultimo dia do mes.
Artigo 12. Criterios para a concesion da axuda

1. Para a concesién das axudas para a adquisicion e instalacion de valados fixos

establécense os seguintes criterios de valoracion, por orde de preferencia:

a) Titulares de explotacions gandeiras que non recibiron axudas polos mesmos

conceptos en convocatorias de anos anteriores: 10 puntos.

b) Existencia de danos ocasionados polo lobo na explotacién gandeira entre o 1 de
outubro de 2023 ata o 30 de setembro de 2025, que foran avaliados favorablemente
pola comision de valoracion establecida na orde anual pola que se establecen as bases
reguladoras das axudas para paliar os danos producidos por esta especie: 20 puntos,
incrementandose en 0,5 puntos por cada un dos danos sufridos neste periodo, ata un

maximo de 5 puntos.
c) Numero de cabezas de gando:
1° Gando maior:
- Méis de 10 cabezas: 4 puntos.
- Mais de 20 cabezas: 10 puntos.
- Mais de 50 cabezas: 20 puntos.
2° Gando menor:
- Méis de 30 cabezas: 6 puntos.
- Mais de 60 cabezas: 12 puntos.
- Mais de 100 cabezas: 25 puntos.

No caso de explotacions mixtas de gando maior e menor a puntuacion resultante sera

0 sumatorio dos puntos obtidos polo nimero de cabezas de gando maior e menor.

d) Titulares de explotaciéons gandeiras que tefian contratada unha lifia de
aseguramento gandeiro que inclia coma riscos asegurables os ataques ao gando por

animais silvestres: 5 puntos.

2. A concesion das axudas para a adquisicion e instalacion de valados fixos realizarase
mediante a comparacion das solicitudes presentadas, de acordo cos criterios de
valoracidon anteditos, e adxudicarase, cos limites fixados na convocatoria dentro do
crédito dispofiible, a aquelas que tefian obtido maior valoraciéon en aplicaciéon dos

citados criterios, ata esgotar o dito crédito.

3. En caso de empate na puntuacién obtida, este resolverase tendo en conta a
valoracidén no criterio a), de persistir o empate, atenderase a cualificacién no criterio b) e
se continla a igualdade, dirimirase o empate segundo a orde de rexistro de entrada das

solicitudes.

Artigo 13. Tramitacion

1. As solicitudes remitiranse a Direccion Xeral de Patrimonio Natural da Conselleria
de Medio Ambiente e Cambio Climatico. O Servizo de Caza e Pesca Fluvial examinara e

revisard a documentaciéon acompafiante que se especifica no artigo 6 desta orde.

2. No caso de que fosen detectados erros ou omisidns, requirirase a persoa
interesada para que, no prazo de dez (10) dias habiles contados desde o seguinte ao de
recepcién do requirimento, emende ou complete a solicitude, coa indicacién de que, se
non o fai asi, se tera por desistido da sua peticién logo de resolucion que deberd ser
ditada nos termos previstos no artigo 21 da Lei 39/2015, do 1 de outubro, do

procedemento administrativo comin das administraciéns publicas.

3. Por tratarse dun procedemento de concorrencia competitiva, de conformidade co
establecido nos artigos 42, 43, 45 e 46 da Lei 39/2015, do 1 de outubro, do
procedemento administrativo comun das administracions publicas, os citados
requirimentos de emenda poderanse facer, ben a través de notificacién individualizada,
ben mediante publicacidn no Diario Oficial de Galicia ou na paxina web da Conselleria de
Medio Ambiente e Cambio Climatico, a cal producird os mesmos efectos que a devandita

notificacion.

4. Sen prexuizo do disposto no nimero 2, en calquera fase do procedemento anterior

a proposta de resolucion poderaselle requirir @ persoa solicitante que achegue a
informacién e documentacion complementaria que se considere conveniente para a

correcta definicidn, avaliacién e comprobacidn da solicitude presentada.

5. O Servizo de Caza e Pesca Fluvial examinara as solicitudes e a documentacién
presentada e emitira un informe de valoracién de todas as solicitudes no que se
establecerd a orde de prelacion das persoas solicitantes que elevara & Subdireccidn
Xeral de Biodiversidade e de Recursos Cinexéticos e Piscicolas para que esta continle

coa sua tramitacion.

6. Unha vez recibidos os informes do Servizo de Caza e Pesca Fluvial, a Subdirecciéon
Xeral de Biodiversidade e de Recursos Cinexéticos e Piscicolas, como érgano instrutor,
realizard as propostas de resolucidn das solicitudes realizadas 4@ Direcciéon Xeral de

Patrimonio Natural ata esgotar o crédito consignado para o efecto.

7. En ningun caso se concederdn aboamentos 4 conta ou pagamentos anticipados.

Artigo 14. Resolucion e recursos.

1. De conformidade co establecido no artigo 7 da Lei 9/2007, do 13 de xuiio, de
subvenciéns de Galicia, a competencia para a concesidn das axudas reguladas nesta orde
corresponde a persoa titular da Conselleria de Medio Ambiente e Cambio Climatico. A
resolucién que poia fin ao procedemento serda motivada con suxeicién ao establecido

nas bases reguladoras desta orde.

2. O prazo maximo para resolver serd de tres meses desde que se esgote o prazo de
presentacion de solicitudes. Transcorrido o prazo sen que se ditase resolucidén expresa,
as persoas solicitantes poderdn entender desestimada a sua solicitude, nos termos
previstos no artigo 25 da Lei 39/2015, do 1 de outubro, do procedemento administrativo
comun das administracions publicas e no artigo 23.5 da Lei 9/2007, do 13 de xufio, de

subvencions de Galicia.

3. A resolucion ditada, segundo o disposto no apartado 1 deste artigo, pofiera fin a via
administrativa e contra ela poderase interpofier recurso potestativo de reposicién ante
a persoa titular da Conselleria de Medio Ambiente e Cambio Climatico, no prazo de un
mes a partir da notificacién da resolucion, ou ben impugnala directamente diante do

Tribunal Superior de Xustiza de Galicia, no prazo de dous meses se a resolucion fose

expresa, de acordo co disposto nos artigos 123 e 124 da Lei 39/2015, do 1 de outubro, do
procedemento administrativo comun das administracions publicas e 46 da Lei 29/1998,

do 13 de xullo, reguladora da xurisdicién contencioso-administrativa.

Artigo 15. Aceptacién da axuda concedida

O outorgamento da subvencion debe ser aceptado pola persoa beneficiaria no prazo
maximo de dez (10) dias desde a sua notificacién, coas condicions especificas recollidas
nesta orde. No caso de que a persoa beneficiaria non comunique a sta aceptacién dentro
do prazo indicado, considerarase que se entende tacitamente aceptada a axuda

concedida.

Artigo 16. Compatibilidade

As axudas previstas nesta orde serdan compatibles con outras subvenciéns de
calquera outra Administracion publica para as mesmas finalidades, sempre e cando a
suma das subvenciéns concedidas non supere o importe total dos gastos conforme ao

establecido no artigo 17.3 da Lei 9/2007, do 13 de xuiio, de subvencidns de Galicia.

Artigo 17. Rexistro Publico de Subvenciéns

1. A concesion das axudas para a prevenciéon dos danos que causan determinadas
especies de fauna silvestre reguladas nesta orde serd obxecto de inscriciéon no Rexistro
Publico de Axudas, Subvenciéns, Convenios e de Sanciéns dependente da Conselleria de

Facenda, coa fin da ordenacion e cofiecemento da actividade subvencionada en Galicia.

2. A solicitude para ser persoa beneficiaria de axudas para a prevencion dos danos
que causan determinadas especies de fauna silvestre levard implicita a autorizacién, no
suposto de que se lle conceda a axuda solicitada, para a inscricidn, no Rexistro Publico
de Axudas, Subvenciéns, Convenios e de Sanciéns dependente da Conselleria de Facenda,
dos datos facilitados & Xunta de Galicia na solicitude. Non obstante, as persoas
solicitantes poderan denegar expresamente o seu consentimento & inscricion dos seus
datos no Rexistro Publico de Subvenciéns cando concorran algunha das circunstancias
previstas na alinea d), do apartado 2, do artigo 15 da Lei 9/2007, do 13 de xufio, de

subvenciéns de Galicia.
3. En cumprimento do disposto no artigo 20 da Lei 38/2003, do 17 de novembro, xeral
de subvencions, o texto da convocatoria e a informacién requirida no ordinal oitavo do

devandito artigo serd comunicado & Base de datos nacional de subvencidns (BDNS).

Artigo 18. Modificacion das actividades subvencionadas

Calquera modificacién que se pretenda realizar nas actividades aprobadas, tanto no
referente ao orzamento aprobado como as distintas partidas que o compofien, requirird
a aceptacidn expresa e previa da persoa titular da Direccion Xeral de Patrimonio Natural,
por delegacién da persoa titular da Conselleria de Medio Ambiente e Cambio Climatico.
Para tal efecto, realizarase unha proposta de modificacion xustificada, que se debera

presentar con quince (15) dias habiles de anticipacion a sia realizacion.

Artigo 19. Xustificacion do gasto

1. O pagamento da cantidade adxudicada a cada persoa fisica ou xuridica queda

condicionado & xustificacidon dos gastos obxecto de subvencién.

2. O prazo maximo para presentar a xustificacion dos gastos rematard o dia 9 de
outubro de 2026. Porén, poderase conceder, por peticidn xustificada da persoa fisica ou
xuridica interesada realizada antes da finalizaciéon do prazo establecido sempre que non
se prexudiquen dereitos de terceiros, unha ampliacién do prazo de xustificacién das

axudas que non excederd da metade do prazo inicialmente previsto.

3. Para a xustificaciéon do investimento obxecto de axuda, a persoa fisica ou xuridica

beneficiaria debera presentar a seguinte documentacion:

a) Solicitude de pagamento segundo o anexo lll desta orde, (procedemento MT809F),

que inclde as seguintes declaraciéns da persoa solicitante:

- Declaracion de conta para a transferencia bancaria.

- Declaracion complementaria do conxunto das axudas solicitadas, tanto das
aprobadas ou concedidas como das pendentes de resolucidn, para esta mesma
finalidade, das distintas administracions publicas competentes ou das suas entidades

vinculadas ou dependentes.

b) Licenzas e autorizacidns preceptivas que resulten de aplicacién ou acreditacion de
ter efectuado as comunicaciéns previas preceptivas segundo o réxime de autorizacion

aplicable.

¢) Unha memoria de actuacidén xustificativa do cumprimento das condiciéns impostas
na concesion da subvencion, con indicacidon das actividades realizadas e dos resultados
obtidos, asi como acreditar, de ser o caso, o disposto no artigo 29.3 da Lei de

subvencions de Galicia. Esta memoria axustarase ao modelo do anexo IV.

d) Unha relaciéon clasificada dos gastos e investimentos da actividade, con
identificaciéon do acredor e do documento, o seu importe, a data de emisién e a data de

pagamento, segundo o modelo do anexo V.

e) Copia das facturas dos gastos emitidas dentro do periodo comprendido entre a
data de inicio e a data limite de xustificacidon, xunto cos extractos de contas ou
documento bancario debidamente identificados, selados e asinados pola persoa

beneficiaria, de xeito que quede acreditada a efectiva realizacion dos pagamentos.

4. Vista a documentacion presentada, a Direccion Xeral de Patrimonio Natural fara,

de ser o caso, proposta de pagamento da subvencién concedida.

Artigo 20. Pagamento

1. O pagamento realizarase pola parte proporcional da contia da subvencion
efectivamente xustificada, calculado en funcién da porcentaxe subvencionada do custo

final da actividade.

2. O pagamento realizarase previa verificacion do d6rgano concedente do
cumprimento da obriga de atoparse ao dia no cumprimento das obrigas tributarias
fronte & Seguridade Social e de non ter pendente de pago ningunha outra débeda coa
Administracién publica da Comunidade Auténoma nos termos previstos nos artigos 10°
e 11° do Regulamento da Lei 9/2007, do 13 de xufio, de subvenciéns de Galicia, aprobado

polo Decreto 11/2009, do 8 de xaneiro.

Artigo 21. Crédito

1. Esta convocatoria de axudas tramitase de acordo co establecido no artigo 25 do
Decreto 11/2009, do 8 de xaneiro, polo que se aproba o Regulamento da Lei 9/2007, do 13
de xufio, de subvencions de Galicia, no que se regula a tramitacion anticipada de
expedientes de gasto. Por iso a sua eficacia queda condicionada a existencia de crédito
adecuado e suficiente, nos orzamentos da Comunidade Auténoma de Galicia para o

préximo ano 2026, no momento da resolucién.

2. As axudas concedidas ao abeiro desta orde seran financiadas pola Conselleria de
Medio Ambiente e Cambio Climatico cun importe total de catrocentos mil euros
(400.000 €) con cargo & aplicacién orzamentaria 06.04.541.B.770.1, dos orzamentos

xerais da Comunidade Auténoma de Galicia para o ano 2026.

3. A Conselleria de Medio Ambiente e Cambio Climatico poderda aumentar o

orzamento dispofiible para o financiamento desta orde, cando o incremento derive de:

a) Unha xeracién, ampliacién ou incorporacion de crédito.

b) A existencia de remanentes doutras convocatorias financiadas con cargo ao
mesmo crédito ou a créditos incluidos no mesmo programa ou en programas do mesmo

servizo.

c) No suposto previsto no artigo 25.3 do Decreto 11/2009, do 8 de xaneiro, polo que se

aproba o Regulamento da Lei 9/2007, do 13 de xufio, de subvenciéns de Galicia.

O incremento do crédito queda condicionado & declaracion de dispoiiibilidade de
crédito como consecuencia das circunstancias antes sinaladas e, de ser o caso, unha vez

aprobada a modificacion orzamentaria que proceda.

Artigo 22. Control das actividades subvencionadas

A Conselleria de Medio Ambiente e Cambio Climatico poderd, en calquera momento,
inspeccionar e controlar o destino das axudas e o cumprimento dos fins para os cales
foron concedidas. En consecuencia, os servizos da Conselleria de Medio Ambiente e
Cambio Climatico poderan solicitar, en calquera momento da tramitacién do
procedemento, canta documentacién se considere necesaria para comprobar a adecuada
execucion das actividades que fosen obxecto das axudas, consonte o establecido no
artigo 30.1 da Lei 9/2007, do 13 de xufio, de subvenciéns de Galicia.

Artigo 23. Disposicions xerais

1. O réxime de infraccidns e sancidns aplicable serd o establecido no titulo IV da Lei
9/2007, do 13 de xuiio, de subvenciéns de Galicia, asi como no previsto na Lei 39/2015, do

1 de outubro, do procedemento administrativo comun das administracidns publicas.

2. Toda alteracion das condiciéns tidas en conta para a concesion da subvencién e, en

todo caso, a obtencién concorrente doutras outorgadas por outras administracions ou
entes publicos ou privados, nacionais ou internacionais, podera dar lugar & modificacién
da resolucién de concesién, de acordo co disposto no artigo 17.4 da Lei 9/2007, do 13 de

xufio, de subvencions de Galicia.

3. As persoas beneficiarias estdn obrigadas a someterse as actuaciéns de
comprobacion e control que poidan efectuar os servizos competentes da Conselleria de
Medio Ambiente e Cambio Climatico, asi como a facilitar toda a informacién que lles
sexa requirida pola Intervencién Xeral da Comunidade Auténoma, o Tribunal de Contas e
o Consello de Contas, no exercicio das suas funcions de fiscalizacion e control do destino
das axudas, asi como a que lles requira calquera 6rgano comunitario de inspeccién ou
control, de acordo co establecido no artigo 11 da Lei 9/2007, do 13 de xufio, de

subvencions de Galicia.

4. Procedera a revogacién das axudas concedidas, asi como o reintegro total ou
parcial das contias percibidas e a esixencia dos xuros de demora, de acordo co
establecido no artigo 36 da Lei 9/2007, citada, nos casos e termos previstos no artigo 33

da mesma lei.

Disposicion adicional primeira. Delegacion de competencias

Deléganse na persoa titular da Direccidn Xeral de Patrimonio Natural, para actuar
por delegacion da persoa titular da Conselleria de Medio Ambiente e Cambio Climatico
as competencias para resolver a concesién, denegacion, modificacion ou outras

incidencias das subvencidns previstas nesta orde.

Asi mesmo, deléganse na persoa titular da Direccion Xeral de Patrimonio Natural as
facultades relativas aos procedementos de reintegro sinaladas no titulo Il da Lei 9/2007,

do 13 de xufio, de subvencidéns de Galicia.

Disposicion derradeira primeira. Desenvolvemento

Facultase & persoa titular da Direccion Xeral de Patrimonio Natural para que dite, no
ambito das suas competencias, as instruciéns necesarias para o cumprimento do

establecido nesta orde.

Disposicidn derradeira segunda. Entrada en vigor

Esta orde surtira efectos o dia seguinte ao da sta publicacién no Diario Oficial de

Galicia.

Santiago de Compostela, 12 de decembro de 2025
Angeles Vazquez Mejuto

Conselleira de Medio Ambiente e Cambio Climatico

ANEXO |

Especificaciéns técnicas dos valados fixos.

Valados fixos:

a) Cerrumes fixos de cable ou de malla electrificada para a proteccion de

explotacions de gando.

Este sistema consiste en engadir ao propio curro ou valado presente na explotacion
de forma habitual unha proteccion suplementaria, consistente na colocacién dun valado

de cables electrificados ou malla electrificada ao redor do anterior.

e Valado de cable (cable de arame de aproximadamente 2 mm de didmetro): neste
método, colécase un valo (de altura 1,80 a 2 metros) formada por entre 6 e 8
cables, suxeitados con postes. Os cables débense colocar mais xuntos preto do
chan; cunha separacién de menor a maior desde o primeiro (0 mais préximo ao

chan) ata o ultimo.

¢ Valado de malla: (malla de cor rechamante, laranxa). As medidas da luz da malla
deben ser de 50 x 100 mm aproximadamente. Neste método colécase unha malla

de altura 1,80 a 2 metros, con postes de suxeicién incorporados a ela.

A electrificacion obtense utilizando un enerxizador con bateria recargada con panel

fotovoltaico cunha voltaxe de saida media de 9,2 kV.

b) Valado fixo cunha altura efectiva sobre o terreo minima de 1,7 m, constituido por
unha malla gandeira ou cinexética metalica e postes, dotada de dous fios electrificados
na parte superior da malla. A malla terd unha altura minima de 148 cm, cunha
separacion entre os fios verticais de 15 cm e espaciamento progresivo dos arames
horizontais. Os fios electrificados da parte superior situaranse, o primeiro, a 10 cm do
borde superior da malla e o segundo e mais elevado, disposto a outros 10 cm do fio
anterior. Cando se empregen mallas de altura superior a 170 cm, os fios electrificados
poderanse dispoiier por diante do pano da malla, no exterior do cercado, paralelamente
a este na sla parte superior. Tamén contara cun fio electrificado na parte inferior da
malla, normalmente pola parte exterior e situado a uns 25 cm sobre o chan. Poderase
empregar a malla como toma de terra do cercado.

A malla gandeira ou cinexética instalarase debidamente tensada sobre postes
dispostos cada 3-4 m, en funcién das condiciéns topograficas. Cada 100 m, ou nos
cambios de sentido do peche, colocaranse esteos para reforzar en angulo formando un
cadro de tres postes, un deles en horizontal, e un arame tensado sobre unha ou ambas
diagonais do cadro segundo estea nun extremo ou no medio do cercado, coa finalidade
de que o conxunto soporte as tensions aplicadas 4 tea. Reforzarase a zona inferior da
tea mediante o soterrado dos primeiros arames ou poderanse espetar picos metalicos
de seccidn angular ou circular, de lonxitude e calibre variables (normalmente 30 cm e 40
mm, respectivamente). Cando non se soterren os primeiros arames, o arame inferior da
malla deberd quedar o mais préximo posible ao chan, non podendo separarse mais de 5

cm deste en ningln punto do cercado

Cando os cercados se sitlen dentro de espazos que formen parte da Rede Natura
2000, os postes empregados serdn preferentemente de madeira e a separacién minima
entre os dous primeiros arames horizontais da malla serd de 15 cm. Neste dmbito

admitiranse mallas con separacidns entre os arames verticais de 30 cm.

ANEXO VI

Memoria técnica e valorada onde debera figurar como minimo o seguinte:

a)

b)

o)

d)

e)

f)

9)

h)

Os datos da persoa solicitante.

Os datos dos terreos nos que se localizaran as actuaciéns.

O estado legal da finca obxecto da solicitude de axuda: coordenadas xeogréficas,

superficie, localizacién, lindeiros, accesos e parcela Sixpac

A descricidon das actuaciéns a levar a cabo, con indicacion dos diferentes

conceptos, unidades e cantidades a empregar.

O prego de condicidns técnicas do xeito de executar as actuacions.

A indicacién dos terreos incluidos na Rede Natura 2000, en zonas de proteccion
lateral do Camifio de Santiago ou se existen obxectos ou restos materiais que
formen parte do Inventario xeral do patrimonio cultural de Galicia que regula o
Decreto 232/2008, de 2 de outubro.

A indicacion e sinalizacion na cartografia das zonas con restricions establecidas

pola autoridade competente en materia de augas que deberan respectarse.

O orzamento detallado e orzamento total.

A cartografia: a planimetria das actuaciéns presentarase xeorreferenciada en
coordenadas UTM, fuso 29, con referencia ao datum ETRS89, e terda que
presentarse en soporte dixital en formato vectorial, en formato shapefile (shp),
obtida a partir dun plano de escala minima 1:10.000, e preferentemente 1:5.000.

Indicard claramente o ano do Sixpac respecto do cal se toman os datos.

